
PRENSIP KANPAY YO 

Gid sa yo reflete dispozisyon ki pi enpòtan nan Règleman Chanselye D-130, ki kontwole 
itilizasyon bilding DOE ak resous pou kandida ki poze kandidati pou yon pòs. 

Sa w ka fè 

Sa ki pi ba yo se kèk egzanp aktivite kanpay ki akseptab ou ka itilize nan kad estrateji kanpay 
ou. 

• Kreye lis distribisyon pou ka voye materyèl kanpay bay gwoup elektè potansyèl pa 
imèl, medya sosyal ak pa lapòs fasilman. 

• Kreye yon adrès imèl espesyal k ap ede idantifye kominikasyon kanpay ou yo byen 
fasil (paegzanp, JohnDoe4CECXX@gmail.com). 

• Itilize kont rezo sosyal, blòg oswa sitwèb pèsonèl pou fè pwomosyon pou kandidati 
w. Sepandan, si ou idantifye tèt ou kòm yon manm CCEC sou kont rezo sosyal ou a, 
asire w mete yon deklarasyon konsènan opinyon ou a pou di se deklarasyon pa w li 
ye, men se pa deklarasyon CCEC ou ladan an. 

• Ekri atik, editoryal, oswa afich blog, k ap ede fè pwomosyon pou opinyon ak 
konesans konsènan pwoblèm edikasyon. 

• Pèmèt fanmi ak zanmi pou fè volontè pou ede w fè pwomosyon pou kanpay ou. 

• Òganize ak patisipe nan rankont ak aktivite vityèl pou pèmèt ou fè pwomosyon pou 
lide w ak bay elektè potansyèl ou yo opòtinite pou poze kesyon. 

• Distribye afich ak lòt materyèl nan katye w, nan reyinyon kominotè, tou pre lekòl yo, 
(pa sou pwopriyete DOE), nan pak oswa lòt zòn piblik kote w ka jwenn elektè 
potansyèl. 

• Fè pwomosyon pou kandidati w nan fowòm piblik oswa prive ki pa gen rapò avèk 
DOE, tankou reyinyon administrasyon kominotè, reyinyon asanble kominotè, ak lòt 
aktivite. 

• Pote ak montre materyèl kanpay nan evènman kanpay DOE ap òganize, tankou 
fowòm kandida yo. 

• Kenbe yon dosye depans (tankou resi oswa bòdwo) lajan ou depanse nan kanpay ou 
(sonje: Règleman D-130 Chanselye a egzije kandida CCEC yo kenbe dosye sou 
depans yo fè.) 

Sa w pa ka fè  

Règleman Chanselye D-130 ak/oswa règ konfli enterè Vil la entèdi aktivite kanpay sa yo. 
Patisipasyon w nan yon aktivite kanpay yo entèdi ka fè yo pran sanksyon kont oumenm, 
selon nati ak gravite vyolasyon an, pami yo, yon avètisman pou sispann move konduit la, 
sispansyon oswa revokasyon kandida ki se manm aktyèl CCEC ak/oswa diskalifikasyon 
nenpòt kandida. 

Pou plis konsèy, nou bay kèk egzanp ki montre aktivite kanpay yo entèdi yo. 

• Pa itilize enfòmasyon pou kontakte oswa lis distribisyon ou jwenn nan men yon 
manm estaf DOE oswa atravè yon wòl lidèchip paran kounye a oswa avan anndan 
DOE. 

Pa egzanp: 

• Yon prezidan PTA ki itilize lis enfòmasyon pou kontakte paran dapre privilèj li 
genyen kòm manm konsèy egzekitif PTA pou gen aksè nan enfòmasyon pou 
kontakte paran. 

• Pa afiche enfòmasyon oswa lòt materyèl ki montre w se yon kandida, oswa fè 
kanpay nan espas vityèl DOE sipòte (paegzanp, PA/PTA, Konsèy Prezidan, SLT, Tit I 
PAC, DPAC, CPAC ak nan reyinyon CCEC) eksepte pou Fowòm Kandida DOE ap fè, 
tankou reyinyon òganizasyon paran kote yo envite tout kandida yo. 

Pa egzanp: 

• Ankouraje patisipan yo pandan yon reyinyon CCEC fè chak mwa pou vote pou 
oumenm oswa pou lòt kandida, oswa dekouraje patisipan pou yo vote pou sèten 
kandida. 

• Gen yon fon ekran Zoom ki idantifye tèt ou kòm yon kandida CCEC nan yon 
reyinyon vityèl PA/PTA. 

• Mande oswa ankouraje kandida ki pa nan CCEC k ap patisipe nan yon reyinyon 
vityèl DOE sipòte pou yo montre yon fon ekran oswa lòt materyèl pou sipòte 
kandidati w. 

• Pa sèvi avèk tit oswa pozisyon ofisyèl ou kòm manm oswa manm egzekitif yon 
CCEC nan objektif pou entèfere oswa enfliyanse rezilta yon eleksyon CCEC, oswa 
pou jwenn okenn avantaj ki gen rapò avèk nenpòt aktivite kanpay CCEC. 

Pa egzanp: 

• Idantifye tèt ou kòm yon manm CCEC lè w ap poste sou yon paj gwoup Facebook 
PTA ofisyèl oswa non ofisyèl pou bay yon kandida CCEC sipò. 

• Ankouraje patisipan pandan yon reyinyon CCEC fè chak mwa pou vote pou 
oumenm oswa pou lòt kandida, oswa dekouraje patisipan pou yo vote pou sèten 
kandida. 

• Pa itilize lekòl oswa ekipman oswa resous DOE pou fè oswa distribye materyèl 
kanpay. 

• Pa piblye oswa distribye materyèl kanpay nan yon lekòl oswa sou pwopriyete DOE, 
tankou voye materyèl pa lapòs bay PA/PTA oswa nenpòt lòt moun. 

Pa egzanp: 

• Distribye materyèl kanpay andedan yon bilding lekòl oswa sou lakou yon lekòl. 

• Yo dakò pou distribye materyèl kanpay andeyò bilding lekòl yo sou twotwa piblik 
la, depi sa pa deranje sekirite pou rantre oswa sòti nan lekòl la. 

• Pa voye materyèl kanpay nan adrès imèl ofisyèl DOE òganizasyon paran. 

• Pa pibliye, oswa mande moun pou poste materyèl kanpay sou kont medya sosyal 
oswa sou sitwèb nenpòt òganizasyon paran DOE patwone (tankou PA/PTA, Konsèy 
Prezidan, SLT, Tit I PAC, DPAC, CPAC ak CCECs). 

• Pa mande anplwaye DOE oswa yon Asistan administratif CCEC pou distribye 
materyèl kanpay pou ou. 

• Pa depanse plis pase $500 dola pou kanpay ou a. 

• Pa pataje resous kanpay avèk lòt kandida, tankou òganize aktivite ansanm, pwodui 
materyèl kanpay ansanm ni bay lajan oswa rann lòt kandida sèvis. 

Pa egzanp: 

• Twa kandida mete ansanm pou pwodui epi poste yon kat postal ki ankouraje votè 
vote pou tout twa kandida yo ki koute $800 an total. Lè w pataje resous sa a 
konsa, ou pa respekte entèdiksyon pou depanse plis pase $500 pou yon kanpay. 

• Pa mande oswa aksepte kontribisyon kanpay oswa don nan men moun oswa 
òganizasyon tankou sèvis bank telefòn oswa piblisite. 

• Pa mande oswa aksepte andòsman nan men komite politik, pati politik ak pati 
ofisyèl, oswa nan men ofisyèl ki eli, tankou manm kominote aktyèl la oswa manm 
Konsèy edikasyon vil la. 

• Komite politik ki gen ladan komite aksyon politik, komite ki fòme pou sipòte yon 
kandida/kandida an patikilye, ak komite pati a mete sou pye. 

• Aksepte yon andòsman gen ladan pami yo renmen (like), reposte, poste, oswa 
distribye andòsman an pa imèl, oswa atravè sitwèb ou, kont rezo sosyal, oswa 
materyèl kanpay ou yo. 

Pa egzanp: 

• Tweeting “mèsi” pou reponn andòsman yon komite aksyon politik. 

• Remen (like) yon tweet yon ofisyèl ki eli k ap andose kandidati w la, menm san w 
pa ajoute okenn tèks. 

• Afiche yon lyen sou kont rezo sosyal ou a nan sitwèb yon komite aksyon politik ki 
gen andòsman kandidati w la. 

Ou dwe voye plent konsènan vyolasyon gid ki pi wo yo oswa Règleman Chanselye D-130 a 
nan Elections2025@schools.nyc.gov. Yo pral voye plent sa yo bay biwo ki apwopriye a epi 
yo pral fè yon envestigasyon kòmsadwa. 

Kandida ki diskalifye paske yo vyole youn oswa plizyè règleman oswa gid ki aplikab yo ka 
voye kontestasyon yo a nan Elections2025@schools.nyc.gov. Biwo Avoka Jeneral la pral 
revize kontestasyon an epi pran desizyon.  

